
Ön söz
Azərbaycan Respublikasının avtomobilləşmə səviyyəsi​nin dur​madan artması yol hərəkətinin təhlükəsizliyinin və səmərəliliyinin təmin edilməsi zərurətini yaradır. Nəqliy​ya​tın əsas vəzifəsi əhalinin və maddi istehsal sahələrinin daşı​malara olan tələbatını tam və vaxtında ödəmək, nəqliyyat sis​​teminin işinin səmərəliliyini və keyfiyyətini artırmaq​dan ibarətdir. 

Bu məqsədlə aşağıdakılar vacibdir:

- daşıma prosesinin təşkili və idarə olunmasının təkmil​ləşdiril​məsi;

- bütün nəqliyyat növlərində sərnişinlərə xidmətin yaxşı​laş​dırıl​ması;

- hərəkətin təhlükəsizliyinin artırılması və nəqliyyatın ətraf mühitə zərərli təsirlərinin azaldılması.

Bu məsələləri həll etmək və hərəkətin təşkili səviyyəsini yük​səltmək üçün xüsusi mütəxəssislərin hazırlanması işini təkmilləş​dirmək lazımdır.

Yol hərəkəti şəraitini yaxşılaşdırmaq üçün konkret təd​bir​lərlə bağlı məsələləri həll etmək üçün düzgün metodi​ka​nın olması zəruridir.

“Yol hərəkətinin təşkili və təhlükəsizliyi” fənninin di​gər fənlərlə əlaqəsini nəzərdən keçirək. Hər şeydən əvvəl qeyd etmək lazımdır ki, yol hərəkətinin optimallığı sürücü-avtomobil-yol​​​​​​-mühit (SAYM) sisteminin optimallığı ilə mü​əy​yən edilir. Bu sistemin optimallığı isə nəinki onun ayrı-ayrı elementlərinin, həm​çinin onların müəyyən əlaqəsinin (av​tomobil-sürücü, avtomobil​-yol, yol-sürücü və s.) opti​mal​lığını tələb edir. Bu isə onu göstərir ki, “Yol hərəkətinin təşkili və təhlükəsizliyi” fənni bu elementləri ayrı-ayrılıqda öyrənməli və onların kombinasiyalarını müəyyən edən elm sahələri ilə əlaqədə olmalıdır.

Baxılan fənlərə aşağıdakıları misal göstərmək olar:

1. Avtomobilin konstruksiyası, nəzəriyyəsi və hesabatı.

2. Avtomobillərin konstruktiv təhlükəsizliyi.

 3. Avtomobillərin texniki istismarı.

 4.Avtomobil nəqliyyatında yükləmə–boşaltma işlərinin təşkili . 

 5. Avtomobil yolları.

 6.Yol hərəkətinin təşkili və nizamlanmasının texniki vasitələri.

 7. Avtomobil daşımaları.

 8. Avtomatlaşdırılmış idarə etmə sistemləri.

 9. İnformatika.

10. Mühəndis psixologiyası. 

Göründüyü kimi, yol hərəkəti çox mürəkkəb proses olub, onun düzgün idarə olunması üçün kompleks elmi-tədqiqat işləri aparılmalıdır. 

G İ R İ Ş
Yük və sərnişin daşımalarının keyfiyyətinin və həcminin artı​rılması günün çox vacib məsələləridir. Bu məsələləri həll etmək üçün nəqliyyat vasitələrinin keyfiyyətcə dəyişmələri, kücə-yol şəbəkələrinin, həmçinin yol hərəkətinin təşkili vasitə və üsulla​rının təkmilləşdirilməsi nəzərdə tutulur.

Avtomobil parkının və daşıma həcminin artması hərəkət inten​sivliyinin yüksəlməsinə səbəb olur ki, bu da, əsasən, qədim şəhər​lərdə nəqliyyat probleminin yaranmasına səbəb olur. Bu, özünü küçə-yol şəbəkəsinin kəsişmələrində daha qabarıq şəkildə göstə​rir. Burada nəqliyyat ləngimələri artır, növbələr və tıxaclar yaranır ki, bu da çatdırma sürətini azaldır, yanacaq sərfini və aqreqatların yeyilməsini artırır.

Hərəkət rejimlərinin dəyişməsi, tez-tez dayanmalar, avtomobil​lərin yol ayrıclarında yığılması hava hövzəsini natamam yanma məhsulları ilə çirkləndirir. Şəhər əhalisi daimi olaraq səs və zəhərli qaz​ların təsirinə məruz qalır.

Nəqliyyat və piyada axınlarının intensivliyinin artması hərəkət təhlükəsizliyinə də təsir göstərir. Yol-nəqliyyat hadisələrinin (YNH) 60%-dən çoxu şəhərlərdə və digər yaşayış məntəqələrində baş verir. Bunların da 30%-dən çoxu bilavasitə yol ayrıclarının payına düşür. 

Müasir şəhərlərdə sürətli və təhlükəsiz hərəkəti təmin etmək üçün həm memar-planlaşdırma, həm də təşkilati xarakterli tədbir​lər tələb olunur. Bu tədbirlərdən birincisi külli miqdarda vəsait qo​yuluşu və uzun müddət tələb edir. Təşkilati tədbirlərə aşağıdakıları aid etmək olar: birtərəfli hərəkətin, yol ayrıcında dairəvi hərəkətin təşkili, piyada keçidlərinin və zonalarının yaradılması, avtomobil dayanacaqlarının, ictimai sərnişin nəqliyyatı dayanacaqlarının təş​kili və s.

Yol hərəkətinin təşkili tədbirlərini həyata keçirdikdə əsas diqqət texniki nizamlama vasitələrinin, yəni yol nişanları və yolun nişanlanma xətlərinin, svetoforların, piyada çəpərlərinin, təhlükə​sizlik adacıqlarının və istiqamətləndirici adacıqların tətbiqinə veril​məlidir. Yol ayrıclarında hərəkətin təhlükəsizliyini təmin edən vasitələrdən ən əsası svetoforlardır. Svetoforların tətbiqi gündən​-günə artır və böyük şəhərlərdə 1,5(2,0 min nəfər əhaliyə bir sve​tofor obyekti düşür.

Son illərdə ölkəmizdə və xaricdə idarəedici hesablama maşın​larının tətbiqi ilə mürəkkəb teleavtomatik komplekslərin yaradıl​ması, avtomatlaşdırma vasitələrinin, telemexanika, dispet​çer və te​leviziya vasitələrinin yaradılması üzrə intensiv sürətdə iş aparılır. Hazırda, dünyanın 200-dən artıq şəhərində yol hərəkətinin avto​matlaşdırılmış idarə etmə sistemləri fəaliyyət göstərir.

Küçə hərəkətini nizamlamaq üçün ilk svetofor dəmir yolu sema​forları istehsal edən firma tərəfindən 1868-ci ildə Londonda tətbiq edildi. Bu, semaforun quruluşuna bənzəyərək, qayış ötürmələri sis​temi ilə idarə olunurdu. Sonralar gecə hərəkətini nizamlamaq üçün bu qurğu işıqlandırıcı qazla işləyən fənərlərlə təchiz edildi. Bu qurğu müəyyən səbəbdən sıradan çıxdı və ondan sonrakı 50 il müddətində onun sazlanması üçün heç bir cəhd göstərilmədi. Yal​nız 1918-ci ildə Nyu-York və Çikaqoda elektrik svetoforları yara​dıldı.

1. AVTOMOBİLLƏŞMƏ VƏ YOL HƏRƏKƏTİNİN TƏHLÜKƏSİZLİYİ
1.1 Yol hərəkətinin təşkili və təhlükəsizliyinin əsas problemləri
XX əsr avtomobilləşmə əsri kimi tariximizə yazıldı. Sə​naye və kənd təsərrüfatının bütün sahələrini avtomobil daşı​ma​ları olmadan təsəvvür etmək çətindir. Avtomobil nəqliy​ya​tı olmadan digər nəq​liyyat növlərinin işi mümkün deyil​dir. Belə ki, yük və sərnişinlərin​ dəmir yolu stansiyalarına, su və hava limanlarına və oradan daşın​ması əsasən avtomo​bil nəqliyyatı vasitələri ilə yerinə yetirilir. 

Nəqliyyat sektorunda yük və sərnişin daşımalarında avto​mobil nəqliyyatının rolunu əyani şəkildə görmək üçün Azər​baycan Res​publikası Dövlət Statistika Komitəsinin məlu​mat​larına baxaq. 1999-cu ildə yük və sərnişin daşımalarında müxtəlif nəqliyyat növlərinin xüsusi çəkisi (%-lə) aşağıdakı kimi olmuşdur:

İlbəil avtomobillər, nəinki, təsərrüfat məqsədləri, həmçi​nin, şəxsi məqsədlər üçün də daha geniş surətdə istifadə olunurlar. Ona görə də bütün dünyada avtomobil həvəskar​la​rının sayı durmadan artır.

1900-1980-cı illərdə dünya avtomobil parkının inkişafını (keçmiş SSRİ-dən başqa) aşağıdakı rəqəmlərdən görmək olar. Avtomobil parkı 1970-ci ildə 230 mln., 1985-ci ildə 490 mln.-a qədər avtomobildən ibarət olmuş və proqnoza görə 2000-ci ildə 500 mln. ədəddən çox olmalı idi. Avto​mo​billəşmənin kəmiyyət göstəricisi olaraq hər 1000 nəfər əha​liyə düşən avtomobillərin sayı götürülür. Bu göstərici 1937-ci ildə dünyada 15,8 avt/1000 nəfər, 1967-ci ildə 40,2 avt/1000 nəfər olmuş və proqnoza görə 2000-ci ildə 100 avt/ 1000 nəfər olmalı idi.

“Mersedes Bens” firmasının 1995-ci il məlumatına görə dünya avtomobil parkında avtomobillərin sayı 800 mln. ədəd olmuşdur. Həmin dövr üçün ABŞ və Avropanın 55 döv​lətində 492 mln. avtomobil istismar olunmuş və onların bugünkü ümumi sayı dünyada 1 milyardı keçir.

1998-ci ildə Rusiyanın avtomobil parkında 23,7 mln. Av​tomobil olmuşdur ki, bunların da 18,8 milyonu minik avto​mobilləri, 4,26 milyonu yük avtomobilləri, 0,6 milyonu isə avtobuslardır.

1999-cu ilin məlumatına görə respublikamızın avtomobil parkında 409301 ədəd avtomobil olmuşdur ki, bunların da 69685-i yük avtomobilləri, 306993-ü sərnişin minik avtomobilləri, 14941-i isə avtobuslar idi. Bu dövr üzrə res​pub​likada hər 100 ailəyə düşən şəxsi minik avtomobillərinin sayı 27, Bakı şəhərində isə 43 olmuşdur.

Avtomobilləşmənin inkişafı müsbət keyfiyyətlərlə yanaşı mənfi keyfiyyətlər də yaradır. Bu mənfi keyfiyyətlər aşağı​da​kılardır:

-insan ölümü və yaralanması;

-YNH nəticəsində yaranan külli miqdarda maddi zərər;

-nəqliyyat səsi;

-şəhər havasının zərərli qazlarla çirklənməsi;

-küçələrin dayanmış avtomobillərlə tutulması;

-nəqliyyat tıxacları və hərəkət sürətinin azalması.

1979-cu ilin məlumatına görə YNH nəticəsində 1 ildə 250 min adam ölür və təxminən bundan 30 dəfə çox adam yaralanır. ABŞ​​​-da təkcə 1979-cu ildə YNH-dən yaranan mad​di zərər 36 mlrd. dol​lardan çox olmuşdur.

1999-cu ilin statistika məlumatlarına görə respublika​mız​da baş vermiş YNH-nin ümumi sayı 1996 olmuşdur. Hadi​sələrdə 2870 nəfər zərərçəkəndən 554 nəfəri ölmüş, 2316 nə​fəri isə yaralan​mışdır. 

1998-ci ilin məlumatlarına görə dünyanın müxtəlif ölkə​lərində baş vermiş YNH-nin, ölənlər və yaralananların uy​ğun sayı aşağı​dakı kimi olmuşdur:

Böyük şəhər magistrallarında səsin səviyyəsi 100 dBA, bu magistrallar ətrafındakı evlərdə isə 80 dBA-ya çatır. Nor​maya görə bu rəqəmlər uyğun olaraq 50 və 40 dBA olma​lıdır. Bu, insanların sağ​lamlığına mənfi təsir göstərir, onların istirahət və yuxusunu pozur, işdə yorğunluğunu kəskin su​rət​də artırır. Şəhər havasında karbon oksidlərinin miqdarı nor​maya görə 1mq/m3 olduğu halda, bu qiy​mət 10 və 100 dəfələrlə çoxalır.

Böyük şəhərlərin bəzi küçələrində “pik” saatlarında hə​rəkət sürəti 8–10 km/saat-a qədər aşağı düşür ki, bu da avto​mobillərdən şəxsi məqsədlər üçün istifadəni səmərəsiz edir.

Avtomobillər digər nəqliyyat növlərinə nisbətən bir sıra üstün​lüklərə malikdir. Bunlar aşağıdakılardır:

- yüksək mobillik (çeviklik);

- yük və sərnişinləri “qapıdan-qapıya” daşımaq qabiliy​yəti;

- nisbətən asan idarə olunması.

Avtomobil nəqliyyatı daşımalarının təhlükəsizlik səviy​yə​sinin nisbətən aşağı olması, əsasən, aşağıdakı səbəblərlə izah oluna bilər:

- öz parametrləri ilə avtomobil nəqliyyatına uyğun olan yolların çatışmazlığı;

- avtomobil hərəkətinin digər hərəkət iştirakçılarından la​zımi qədər təcrid olunmaması;

-s ürücü ixtisasının kütləviliyi.

Bu səbəblər üzərində dayanaq. Yol tikintisinin avtomobil par​kının inkişafından geri qalması praktiki olaraq dünyanın bütün ölkələri üçün xarakterikdir. Küçə və yollar nəqliyyat vasitələri ilə çox yükləndikdə avtomobilləşmənin mənfi xü​susiyyətləri özünü daha qabarıq şəkildə büruzə verir.

İkinci səbəbə baxdıqda qeyd etmək lazımdır ki, qəsə​bə​lərdə avtomobillər traktor və dartqılar, piyada və velosi​pedçilər, canlı nəqliyyat vasitəsi, ev və vəhşi heyvanlarla bir​likdə hərəkət edir​lər. Bu isə müxtəlif mübahisəli vəziy​yətlərin yaranmasına səbəb olur.

Üçüncü səbəbə baxdıqda qeyd etmək lazımdır ki, hal-ha​zırda, ixtiyari inkişaf etmiş ölkədə avtomobil, motosiklet və digər motor​laşdırılmış nəqliyyat vasitələrinin sürücülərinin sayı on milyon nə​fərlərlə ölçülür. Belə kütləvilik şəraitində yüksək ixtisaslı sürü​cülər hazırlamaq çətindir.

Bununla bərabər, müasir avtomobilləşmə səviyyəsi şəra​itində sürücü fəaliyyətinin etibarlılığı hərəkətin təhlükə​siz​liyinin əsas amilinə çevrilir.

Göründüyü kimi yollarda insanlarla idarə olunan, hərəkət edən və tərpənməz, müxtəlif növlü mexaniki və qeyri-me​xaniki nəqliy​​​​yat vasitələri və piyadaların məcmusundan iba​rət olan mürəkkəb dinamiki sistem fəaliyyət göstərir ki, bu da yol hərəkəti adlanır.

“Yol hərəkəti” (Road Trafic) məvhumu ilk dəfə 1949-cu ildə BMT çərçivəsində qəbul edilmiş və 1968-ci ildə yeni​dən baxılmış “Yol hərəkəti haqqında Konvensiya”da geniş surətdə işlədilmişdir.

Yol hərəkətinin özünəməxsus xüsusiyyətləri və problem​ləri hər şeydən əvvəl SAYM sistemi ilə əlaqədardır.

Çoxluqlar nəzəriyyəsinn elementar anlayışlarından istifa​də edərək, SAYM sisteminin strukturunu 1.1 saylı şəkildə olduğu kimi göstərmək olar. Burada nəzərdə tutmaq lazım​dır ki, sistem ətraf mühit şəraitində fəaliyyət göstərir və onunla qarşılıqlı təsirdə olur.

Sistem aşağıdakı tərkib hissələrindən ibarətdir: A(avto​mo​bil), S (sürücü), Y (yol), M (mühit). Bundan başqa sis​te​min struk​turunda aşağıdakıları ayırmaq olar: 

- Mexaniki sistem – AY;

- Biomexaniki sistem – AS, SY.

 Bu cür yanaşma istər tək avto​mobilin, istərsə də nəqliy​yat axın​larının hərəkətini analiz etməyə imkan verir. SAYM sisteminə  bax​saq  görərik ki, onun fəaliyyətinin opti​mallığı, nəinki, ayrı-ayrı müstəqil 
ele​mentlərin (S,A, Y,M), 
həmçinin, onların müx​təlif 
kombinasiyala​rının (AY, 
SA, SY) xarakteristika​ların-

dan asılıdır.

Nəqliyyat vasitələrinin kon​​​​​​​​​​​struktiv parametrləri yol hərəkətinin xarakteristi​ka​la​rına bö​yük təsir göstərir. Bun​lardan əsas əhəmiyyət kəsb edənlər bunlardır: av​to​mobillərin qabarit ölçü​lə​ri, dartıcı və tormozlama keyfiyyətl​əri, sürücünün 

iş yerinin rahatlığı və idarəetmənin yüngüllüyü. Yol, SAYM sisteminin fəaliyyətinə həndəsi ölçüləri, profili, hamarlığı, sürücülər üçün görmə şəraiti və s. ilə təsir göstərir. Nəhayət, yol hərəkəti prosesi sürücülərin etibarlılığından həlledici su​rətdə asılıdır.

Tərkib hissələrinin bir-birinə və onların təhlükəsizlik ki​mi əsas bir keyfiyyətə təsirini əyani surətdə əks etdirmək üçün avtomobilin dayanma yolunun 

 düsturuna baxmaq ki​fayətdir.

Qəfil tormozlama zamanı avtomobilin dayanma yolu, yol mü​qavimətləri nəzərə alınmadan, lazımi dəqiqliklə aşağı​da​kı düsturla müəyyən edilə bilər:

-sürücünün reaksiya vaxtı, san, (S); 

t

-tormoz intiqa​lının işə düşmə vaxtı, (A, S); 

u

-avtomobilin sürəti, km/saat (SAYM); 

 -tormozlamanın istismar şəraiti əm​salı, (A); 

-təkər​lə yol arasında ilişmə əmsalı, (A, Y); 

-yolun uzunluq mailliyidir, (Y). 

Beləliklə, dayanma yoluna 

 təsir edən amillərin analizi gös​tərir ki, sürəti təhlükəsiz artırmağı təmin edən 

-nin optimal qiymətini almaq üçün sistemin bütün tərkib hissələri təkmilləşdiril​məlidir.

Yol hərəkəti SAYM sisteminin fəaliyyətindəki imtina​larla xa​rakterizə olunur. Bu imtinalar bir çox hallarda YNH-yə çevrilə bilir. YNH-ni yaradan imtinaların səbəbi çox hallarda insanın düzgün olmayan fəaliyyətidir. Bu səbəbdən YNH üzrə mühəndis tədbirləri insanların belə fəaliyyətinin qarşısının alınmasına və nə​ticələrin ağırlığının azaldılmasına yönəldilir. 

Шякил 1.1 САЙМ системинин схеми

